
Rebutlah Keistimewaan 10 Malam Terakhir Ramadan

18 Ramadan 1442H/30 April 2021

Marilah kita bersama-sama meningkatkan ketakwaan kepada Allah
Subhanahu wa-Taala dengan melaksanakan segala perintah dan
meninggalkan segala larangan-Nya. Mudah-mudahan kita diberkati Allah

Subhanahu wa-Taala di dunia dan akhirat.
Sidang Jumaat yang dirahmati Allah Subhanahu wa-Ta’ala

Kini kita sudah menghampiri sepuluh hari terakhir bulan Ramadan.
Sewajarnya kitabersama-sama bermuhasabah. Apakah amalan yang perlu
kita lakukan bagi mengakhiri Ramadan yang hanya berbaki beberapa hari

sahaja lagi.

Sayyidatina ‘Aisyah Radhiallahu Anha menceritakan tentang
amalan BagindaSallallahu Alaihi Wasallam ketika berada di penghujung

Ramadan dalam hadis yang diriwayatkan oleh Imam Muslim:

Yang bermaksud: “Adalah Nabi Sallallahu ‘Alaihi Wa Sallam
bersungguh-sungguh (melakukan ibadah) pada sepuluh hari yang
terakhir (pada bulan Ramadan) yangtidak Baginda lakukan pada hari-

hari yang lain.”

Rasulullah Shallallahu ‘Alaihi Wasallamtidak hanya bangun
beribadah seorang diri pada 10 malam terakhir Ramadan malah
Bagindamengejutkan isterinya Sayyidatina Aisyah,
putrinyaSayyidatinaFatimah dan menantunya Saidina Ali bin Abi Talib
untuk turut serta. Sayyidatina Aishah Radhiallahu ‘Anhamenyatakan
dalam hadis yang diriwayatkan oleh Imam al-Bukhari dan Imam
Muslimyang bermaksud: “Sesungguhnya Rasulullah sallallahu ‘alaihi
wasallam apabila masuk sepuluh hari terakhir Baginda mengetatkan
kainnya,menghidupkan = malamnya  dan membangunkan  ahli

keluarganya. ”

Sidang Jumaat yang dirahmati Allah Subhanahu wa-Ta’ala

Baginda turut menggalakkan umatnya pada 10 malam terakhir
supaya mencari Lailatul Qadrkerana pahala beribadah padanya
digandakan melebihi seribu bulan. Sabda Raslulullah Sallallahu ‘Alaihi
Wasallam dalam hadis yang diriwayatkan oleh Imam al-Bukhari dan
Imam Muslimyang bermaksud:“Carilah lailatul gadr pada sepuluh

malam terakhir daripada bulan Ramadan.”

Bagindajuga beriktikaf 10 hari terakhir Ramadan bermula pada
malam 21 Ramadan hingga Baginda keluar pada malam hari raya. lbnu



Umar Radhiallahu ‘Anhuma menceritakan dalam hadis yang
diriwayatkan oleh Imam al-Bukhari dan Imam Muslimyang

bermaksud: “Adalah Rasulullah Sallallahu ‘Alaihi Wasallamberiktikaf

pada sepuluh hari terakhir daripada bulan Ramadhan. ”

Kita menyeru agar jawatankuasa dan pegawai masjid dapat
menyusun aktiviti yang bersesuaian pada sepuluh terakhir Ramadan
supaya dapat terus beriktikaf, bertadarrus al-Quran  dan
berzikir,sertaberusaha mendapatkan kelebihan Lailatul Qadr dan

keberkatan-nya.

Firman Allah Allah Subhanahu wa-Ta’aladalam Surah al-Qadar ayat 1-5.

Yang bermaksud: “Sesungguhnya Kami telah menurunkan (al-Quran)
ini pada Malam al-Qadr, Dan apakah engkau dapat mengetahui apa dia
kebesaran Malam al-Qadr itu? Malam al-Qadr lebih baik daripada
seribu bulan.Pada malam itu, para malaikat dan Jibril turun dengan izin

Tuhan mereka, untuk mengatur segala urusan. Sejahteralah malam (yang

berkat) itu hingga terbit fajar. ”

